
REGULAMENTO DO CONSELLO DO MEDIO RURAL DO CONCELLO DE
SANTIAGO DE COMPOSTELA

PREAMBULO

A participacion cidada é un dos piares sobre 0s que se asenta a idea de democracia
e tamén un dos medios a través dos cales a cidadania xulga a accion dos seus
gobernos. Supdn recofiecer a pluralidade de pensamentos, opinidns e visions dos
asuntos e contrible ao desenvolvemento social, a construcion do capital social, ao
fomento da corresponsabilidade e & mellora da calidade dos servizos publicos. E no
ambito local onde as vantaxes e beneficios que comporta a participacion cidada nas
decisions publicas son mais evidentes, en tanto que a local € a Administracion mais
proxima.

A Constitucién consagra no Titulo Preliminar o dereito da cidadania a participar na
vida politica, econdémica, cultural e social (artigo 9.2), impofiéndolle aos poderes
publicos a obriga facilitar a participaciéon de todos os cidadans na vida politica,
economica, cultural e social.

No eido local, a Carta Europea de Autonomia Local establece xa no seu Preambulo
que o dereito da cidadania a participar na xestion dos asuntos publicos forma parte
dos principios democraticos comuns a todos os membros do Consello de Europa.

A patrticipacion cidada nos asuntos da competencia dos concellos esta recofiecida,
con caracter xeral, nos artigos 1 e 69 da Lei 7/1985, do 2 de abril, reguladora das
bases do réxime local. De xeito mais especifico, o artigo 71 da Lei 5/1997, do 22 de
xullo, da Administracién local de Galicia e os artigos 130 e 131 do Real decreto
2568/1986, do 28 de novembro, polo que se aproba o Regulamento de organizacion,
funcionamento e réxime xuridico das entidades locais artellan a participacion cidada
a través da figura dos consellos sectoriais. O Concello de Santiago de Compostela
tamén contemplou no seu Regulamento de participacion cidada (artigos 29 a 33) a
creacion de consellos sectoriais destinados a canalizar a participacion da cidadania
en ambitos especificos da competencia municipal.

O Concello de Santiago de Compostela ten un termo municipal dos mais extensos
de Galicia con 220 km2. Fora do ambito da cidade e das zonas periurbanas lindeiras,
o termo municipal é maioritariamente rural (mais do 86% da sua superficie).

No vasto ambito rural do concello aséntanse 215 nudcleos de poboacion, nos que
residen mais de 14.000 persoas.

O importante peso demogréafico do rural compostelan, asi como as caracteristicas
diferenciadas deste ambito con respecto ao da cidade, requiren dunha atencion
especial que tefian en conta as suas especiais caracteristicas.

Froito da demanda da vecifianza do rural, 0 21 de decembro de 2022 o Pleno da
Corporacion aprobou por unanimidade o Pacto polo Rural. Este documento inclie entre
as suas medidas a de “Establecer canles regulares e eficaces para propiciar a participacion,
a codecision, a coordinaciébn e a comunicacion coa vecifianza do rural, mediante a
activacion dos consellos sectoriais, que deben ser convocados con regularidade e posuir
orzamento e cometidos reais”. Asi mesmo, o Pacto polo Rural tamén contempla a
constitucion durante o primeiro semestre de 2023 do Consello do Medio Rural, no que
estearan integrados todos 0s grupos politicos con presenza na Corporacibn e as
asociacions de vecifios do rural.

Este regulamento ten como fin primordial regular o Consello do Medio Rural, definindo

unhas funciéns e dotandoo dunha estrutura e regras de funcionamento que fagan posible,
ao cabo, a participacion efectiva da vecifianza rural nos asuntos municipais que lle afecten.

TITULO I. DISPOSICIONS XERAIS

Artigo 1. Natureza.

1. O Consello do Medio Rural é un érgano colexiado de participacion da cidadania
para a consulta, asesoramento, proposta e seguimento das accions dirixidas a
satisfaccion e promocion dos intereses colectivos dos residentes no rural do
Concello de Santiago de Compostela.

Asi mesmo, o Consello do Medio Rural terd entre os seus fins a avaliacion do
cumprimento do Pacto polo Rural aprobado pola Corporacion municipal.

2. Os estudos, propostas e informes emitidos polo Consello teran unha natureza
consultiva e non vinculante.

3. O Consello rexerase por este regulamento e, no non previsto nel, polo
Regulamento de participacién cidada. Supletoriamente, aplicarase a normativa
reguladora do funcionamento dos 6rganos colexiados municipais.

Artigo 2. Ambito de actuacién.

1. A actuacion do Consello Municipal do Medio Rural, no marco das competencias
que ten atribuidas o Concello de Santiago de Compostela, comprende todas aquelas

materias representativas de intereses colectivos dos vecifios e entidades
domiciliadas nas zonas rurais do Concello ou que pola sta actividade e fins estean
relacionados con ese ambito da cidade.

2. O Consello poderéa colaborar con outras Administracions e entidades, publicas ou
privadas, para o mellor desenvolvemento das suas funcions e satisfaccion dos seus
fins nas materias comprendidas no seu ambito de actuacion.

Artigo 3. Funcions.

1. Son funcions deste Consello canalizar a participacion comunitaria, nas materias
gue conforman o seu ambito de actuacidbn e o asesoramento, elaboracién de
propostas de actuaciéon e seguimento da sta execucion.

2. Son competencias do Consello as seguintes:
a) Fixar as suas lifias xerais de actuacion.

b) Corfiecer, colaborar e participar na elaboracion de estratexias, plans,
programas e propostas de actuacion no ambito rural e no seu
desenvolvemento, execucién, seguimento e avaliacion.

c) Canalizar e avaliar as iniciativas e suxestions da vecifianza e entidades nas
actuacions municipais nas zonas rurais.

d) Impulsar a colaboracion e a cooperacion entre asociacions e entidades que
desenvolvan actuaciéns no rural, sexan publicas ou privadas, asi como entre
aguelas e o Concello.

e) Favorecer a coordinacion entre as diferentes entidades e axentes que realizan
gue desenvolven acciéns, proxectos ou actividades no rural en calquera eido
comprendido no &mbito de actuacion do Consello.

f) Emitir informes e formular propostas e suxestions dirixidas aos 6rganos
municipais sobre as materias da sta competencia.

g) Avaliar as actuacions anuais do Consello e das comisions de traballo que se
poidan constituir.

h) Recompilar canta informacidon sexa necesaria para desenvolver as suas
funcions.

Artigo 4. Estatuto dos membros do Consello.

1. A duracién do mandato dos membros do Consello sera de catro anos, agas no
suposto contemplando no artigo 8.3, e non excedera do da Corporacién Local, sen
prexuizo da sua substitucion polo tempo que reste do mandato corporativo.

2. Os membros do Consello tefien os seguintes dereitos e obrigas:
a) Propofier asuntos para incluir na orde do dia das sesions.
b) Participar nos debates das sesions.
c) Formular propostas en relacion cos asuntos fixados na orde do dia.

d) Exercer o seu dereito ao voto e formularen votos particulares, asi como
expresar o sentido do seu voto e os motivos que o xustifican.

e) Formular iniciativas, preguntas e suxestions.
f) Obter a informacion precisa para desenvolver as suas funcions.

g) Respectar a confidencialidade da informacioén que adquira pola sta condicion
de membro do Consello, ainda con posterioridade ao seu cesamento.

h) Cantas outras funciéns sexan inherentes a sua condicion.

3. En casos de ausencia ou de enfermidade, e en xeral cando concorra unha causa
xustificada, os membros do Consello seran substituidos polos seus suplentes, se 0s
houbese. As asociacibns e entidades poderan substituir as persoas que as
representan acreditandoo ante a Secretaria do Consello, quen o trasladara ao Pleno
do Consello.

4. Na designacion dos membros do Consello promoverase a presenza equilibrada
de homes e mulleres, de acordo co establecido no artigo 16 da Lei organica 3/2007,
do 22 de marzo, para a igualdade efectiva de mulleres e homes.

5. Para o caso de que un membro do Consello non asista a tres sesions
consecutivas sen xustificacion, proporase a sua substitucién polo candidato ou
candidata que acadase un numero de votos inmediatamente inferior na eleccion
correspondente.

TITULO Il. REXIME DE ORGANIZACION E FUNCIONAMENTO

Artigo 5. Organizacién.

O Consello Municipal do Medio Rural estara integrado polos seguintes 6rganos:
Presidencia, Vicepresidencia, Vogais e Secretaria.

Artigo 6. Da Presidencia.

1. A persoa que desempefie a Alcaldia do Concello de Santiago de Compostela
presidirdA o Consello do Medio Rural, sen prexuizo da sua delegacién noutro
concelleiro.

2. Correspondenlle a Presidencia as seguintes funcions:
a) Representar o Consello.

b) Convocar e presidir as sesiéns do Consello e das stas comisions, se as
houbese.

c) Velar polo cumprimento dos acordos do Consello e das suas normas de
funcionamento.

d) Someter iniciativas e propostas a consideracién do Consello.

e) Dirimir co seu voto de calidade os empates para os efectos de adoptar
acordos.

3. O presidente podera delegar a representacion do Consello, para asuntos
concretos, nos vicepresidentes ou en calquera dos vogais.

Artigo 7. Da Vicepresidencia.
1. A Vicepresidencia estara integrada por dous vicepresidentes.

O vicepresidente primeiro sera a persoa titular da Concelleria competente para os
asuntos do Medio Rural.

O vicepresidente segundo sera designado polo Consello a proposta da Presidencia.

2. A persoa que ostente a Vicepresidencia primeira, asumira a Presidencia en caso
de vacante, ausencia ou enfermidade do Presidente.

Artigo 8. Dos vogais.
1. Seran vogais do Consello:
— Un representante de cada un dos grupos politicos municipais da Corporacién.

— Seis persoas que representen as asociacions vecifiais do ambito rural do
Concello.

2. As asociacions vecifiais deberan estar inscritas no Rexistro Municipal de
Asociacions.

3. Os representantes das asociacions vecifais serdn designados entre 0s seus
socios polo procedemento contemplado neste Regulamento.

Artigo 9. Da Secretaria.

1. A Secretaria do Consello ser4 desempefiada polo titular da Secretaria Xeral do
Pleno ou funcionario en quen delegue, sen prexuizo da designacion dun suplente.

2. Son funciéns da Secretaria:
a) Realizar as tarefas administrativas do Consello.

b) Preparar a documentacion das sesiéns e comunicar a sla convocatoria
xuntando a orde do dia.

c) Asistir &s sesidns, con voz pero sen voto, elaborar as suas actas e dar o curso
correspondente aos acordos que se adopten.

d) Expedir, co visto e prace da Presidencia, as certificacions sobre actos e
acordos do Consello.

e) Levar o rexistro de membros do Consello.
f) As demais que lle sexan encomendadas pola Presidencia do Consello.

3. No caso de ausencia, vacante ou enfermidade, o secretario do Consello sera
substituido nas suas funcions polo funcionario designado como suplente.

Artigo 10. Convocatoria das sesions.

1. As sesions ordinarias do Consello deberan convocarse cunha antelacibn minima
de cinco dias naturais e as sesions extraordinarias cun minimo de dous dias de
antelacion.

A convocatoria das sesidns realizarase por medios electronicos.

2. Os documentos e informacion relativa aos asuntos incluidos na orde do dia estara
a disposicion dos membros desde a sua convocatoria.

3. Os membros do Consello poderan formular as propostas ou achegar 0s
documentos que estimen convenientes aos asuntos incluidos na orde do dia desde
a sUia convocatoria e ata un dia antes da sesion.

Artigo 11. Réxime das sesidns.
1. As sesions do Consello teran caracter ordinario ou extraordinario.

As sesions ordinarias teran unha periodicidade semestral. Asi mesmo, o Consello
celebrara sesions extraordinarias cando o decida a Presidencia, por propia iniciativa
ou por solicitude dun terzo dos compofientes.

2. As sesions do Consello seran publicas e desenvolveranse no edificio municipal
gue designe a Presidencia na convocatoria.

3. O Consello podera celebrar as stas sesions de xeito presencial ou por medios
telematicos.

Os medios electronicos ou teleméticos deberan permitir a acreditacién da identidade
dos participantes, o contido das suas manifestacibns, o0 momento no que estas se
producen, a interaccion e intercomunicacion en tempo real e a dispofiibilidade
daqueles medios durante a sesion, co gallo de permitir a sta efectiva participacion
nos debates, a constancia do sentido das votacions e a adopcién dos acordos.

4. Para a vélida constituciéon do Consello requirirase, a asistencia, persoal ou
telematica, en primeira convocatoria da maioria absoluta do numero legal dos seus
membros, titulares ou suplentes, e do presidente e do secretario ou de quen 0s
substituan.

En segunda convocatoria sera suficiente a asistencia dun terzo do nimero legal dos
membros, titulares ou suplentes, e do presidente e do secretario ou de quen 0s
substituan.

As sesions poderan celebrarse en segunda convocatoria logo do transcurso de, ao
menos, media hora dende a primeira convocatoria.

5. Non poderan ser obxecto de deliberacion ou acordo ningin asunto que non figure
incluido na orde do dia das sesién, agas que sexa declarada a sta urxencia polo
voto favorable da maioria absoluta do numero legal dos seus membros.

6. O presidente poderad convidar as sesions do Consello a calquera experto,
profesional, organizacion ou entidade cuxo asesoramento se xulgue de interese para
os temas tratados.

7. O Consello do Medio Rural adoptara os seus acordos, como regra xeral, por
maioria simple dos membros que asistan. En caso de empate, decidira o voto de
calidade da Presidencia.

O voto sera persoal e indelegable e non se admitirda o voto por correo.

Artigo 12. Comisions de traballo.

1. As comisions de traballo son grupos cuxa finalidade € elaborar informes e
propostas, asi como desenvolver, baixo a supervision do Consello, os proxectos ou
programas que este organo lles encomendase nas materias da sia competencia.

2. O Consello podera crear, con caracter temporal ou permanente, as comisions de
traballo que considere oportunas. O acordo de creacion determinard o seu cometido
e organizacion interna.

Se a comision ten caracter permanente, o acordo de creacion podera fixar os prazos
para a renovacion periddica dos seus membros.

3. As comisions de traballo estaran integradas por un minimo de catro membros do
Consello e poderan formar parte delas outras persoas que non tefian a condicién de
membros, designadas por aguel en nimero non superior & metade dos primeiros.

A coordinacién da Comision corresponderalle a un membro do Consello.

Disposicion adicional. Procedemento para a eleccion de representantes das
asociacions vecifiais no Consello do Medio Rural.

1. Os vogais do Consello do Medio Rural seran designados de entre as entidades
vecifiais que redinan os requisitos sinalados nos artigos 1 e 2 do Regulamento para a
eleccion de representantes vecifiais no Consello de Relacions Vecifiais a data da
convocatoria do proceso electoral, e cuxo ambito de actuacién se se sitie no ambito
rural.

2. A convocatoria do proceso electoral realizarase por decreto da Alcaldia, no que se
fixard o calendario electoral e a data e lugar de celebracion da eleccion.

Para evitar interferencias entre os procesos electorais, a eleccion dos vogais do
Consello realizarase despois das eleccions municipais.

3. O censo das asociacions con dereito de voto sera elaborado pola Secretaria Xeral
do Pleno dous meses antes da votacion.

O censo exporase ao publico, habilitando un prazo para a presentacion de
reclamacions de dez dias habiles. Finalizado o prazo de exposicion publica e
resoltas, no seu caso, as reclamacions presentadas, publicarase o censo definitivo.

4. No dia da votacion constituirase unha a mesa electoral, presidida polo Alcalde ou
persoa en quen delegue, dous vogais, e un secretario, que sera o secretario xeral do
Pleno ou empregado publico no que delegue.

Os vogais e 0s seus suplentes escolleranse mediante sorteo publico entre as
asociacions vecifais incluidas no censo electoral.

As entidades vecifais designadas como membros da mesa electoral comunicaran,
no prazo dos dez dias seguintes ao do sorteo, a identidade da persoa da Xunta
Directiva que as representara.

5. Unha vez constituida a mesa electoral, do que se estendera acta, comezara a
votacion na hora sinalada no decreto de convocatoria.

A votacion sera secreta e realizarase en urna habilitada para ese fin.

O dereito a votar acreditarase coa inscricion no censo electoral. Ostentar4 o dereito
material ao voto das entidades censadas o seu presidente ou persoa na que
delegue, quen deberan acreditar a condicion mediante un documento oficial de
identidade (DNI, NIE, pasaporte etc) e certificacion acreditativa da representacion
expedida para estes efectos.

6. Na votacion empregaranse papeletas axustadas ao modelo aprobado no decreto
de convocatoria, que se poran a disposicion en numero suficiente.

Cada representante vecifial podera votar a un maximo de tres candidatos ou
candidatas. Se o numero de candidatos ou candidatas votado supera o indicado, 0
voto sera nulo.

Seran nulos ou brancos 0s votos nos supostos contemplados na lexislacion de
réxime electoral xeral.

7. Concluida a votacibn, a mesa electoral fara publicos os resultados
inmediatamente e procedera & proclamacion provisional dos candidatos elixidos,
outorgando un prazo de cinco dias habiles para a presentacién de reclamacions.

No prazo de cinco dias habiles seguintes ao remate do prazo para reclamacions, a
mesa electoral resolvera as que se presentaran e realizara a proclamacion definitiva
dos candidatos e candidatas elixidas.

8. No non previsto neste Regulamento sobre a eleccion ou perda da condicién de
vogal do Consello do Medio Rural, estarase ao disposto no Regulamento para a
eleccion de representantes vecifiais no Consello de Relacions Vecifais.

Disposicion final segunda. Entrada en vigor.

O presente regulamento entrard en vigor unha vez publicado o seu texto integro no
Boletin Oficial da Provincia e logo de transcorrido o prazo previsto no artigo 65.2 da
Lei 7/1985, do 2 de abril, reguladora das bases do réxime local.

